
Pou Piblikasyon Imedya: 05/07/2022 GOUVENE KATHY HOCHUL

GOUVENE HOCHUL ANONSE APLIKASYON YO OUVRI POU 343 MILYON DOLA
SIBVANSYON POU FOUNISE GADRI Kl VIZE MENDEV

Eta New York ap bay sipo direk bay founise gadri yo ak dezyem seri sibvansyon
estabilizasyon ki finanse pa Lwa sou Plan Sekou Ameriken federal la ak Lwa sou
Kredi Siplemanté pou Entevansyon ak Sekou kont Kowonauviris la

Gouvene Kathy Hochul te anonse ke apati jodi a, yo pral aksepte aplikasyon pou 343
milyon dola nan finansman federal ki pral benefisye direkteman founise gadri epi
kontinye ede estabilize endistri a. Biwo Sévis pou Timoun ak Fanmi (Office of Children
and Family Services, OCFS) Eta New York la ap jere fon yo.

"Dezyem seri finansman estabilizasyon sa a reprezante yon opotinite ak yon
envestisman enpotan pou ede estabilize davantaj sekte gadri a ak envestisman espesifik
nan sipo mendev yo", Gouvene Hochul te deklare. "Nouvo sibvansyon sa yo pou
founise swen pou timoun yo pral ranfose enfrastrikti yo epi sipote mendév yo, ki te epi ki
kontinye enpotan pou sipote timoun nou yo."

Founiseé ki elijib yo dwe pwogram gadri ki gen lisans oswa ki anrejistre nan OCFS,
gadri pou gwoup lajounen ke Vil New York otorize oswa gwoup pwogram gadri ki
egzante legalman (ki enskri ak yon ajans enskripsyon). Pral gen de fennét aplikasyon
selon kalite founisé a: 5 jiyé pou moun ki te resevwa premye seri Sibvansyon
Estabilizasyon an ak 22 out pou tout pwogram gadri pou timoun ki gen laj pou ale lekol
ak nouvo founiseé ki te gen lisans apre yo te lanse premye tou Sibvansyon pou
Estabilizasyon yo.

Pou sipote mendév gadri a epi ede ak efo rekritman ak retansyon yo, omwen 75% nan
finansman sa a dwe itilize pou sa ki anba yo, pou site sa yo sélman:
e Bonis oswa ogmantasyon nan salé
« Kontribisyon nan depans asirans sante ki diminye depans sa yo pou
anplwaye yo
« Kontribisyon nan plan retrét anplwaye yo ki konplete nenpot kontribisyon
anplwaye yo
« Avansman edikasyon siplemanté oswa ranbousman fré ekolaj
e Sip0 ak sevis sante mantal pou anplwaye

Yo ka itilize rés 25% pou ot depans ki kalifye yo. Ou ka jwenn plis enfomasyon sou
sibvansyon an isit la.

Komise OCFS la, Sheila J. Poole, te deklare, "OCFS kontinye tande founisé gadri yo
byen fo ak byen kle. Nou onore pou nou administre finansman sa a ki konsantre sou
mendev endistri gadri a. Travaye sa yo fé kek nan travay ki pi difisil e ki pi enpotan nan
kominote nou yo, epi sipo sa yo t ap tann yo depi lontan."

Pou rasyonalize ak senplifye pwosesis aplikasyon an, founise yo pral aplike atrave yon
aplikasyon inik sou enténéet. Sipo asistans teknik pral disponib pa ajans Resous ak
Referans pou Gadri yo pou ede founisé swen timoun yo ranpli aplikasyon an sou
entenet. Tanpri klike isit la pou enfomasyon sou kontra ajans yo. Yo ankouraje founise
yo pou yo revize Deklarasyon Enteré Sibvansyon an ak anpil atansyon pou plis detay
sou kalifikasyon an.

Aplikasyon yo pral disponib isit la apati 5 jiye jiska 30 novanm 2022.

